
Hom Phiaj
Cov cai no yog los pab rau MPD cov neeg ua hauj lwm tswj txog, kev saib xyuas, kev tso cai, muab kaws tseg, saib xyuas pov thawj, ceev cia, thiab tso tawm cov yees duab los ntawm lub koob thaij duab coj ntawm cev (BWC) khoom siv.  Lub hom phiaj Minneapolis Police Department cov tub ceev xwm siv BWC lub khoob thaij duab yog vim raws li nram no:
· Ntes yees duab-khaw suab ua pov thawj ntawm tej tub sab, txaum plaub, thiab tsam tsheb txaum.
· Siv los pab tub ceev xwb nco tau tej yam lub koob thaij duab tau yees coj los siv rau thaum yuav sau daim ntawv peev num kom raws li tej tau tshwm sim.
· Muab rau tub ceev xwb kawm txog kev xyuas xim thiab ua kev kawm rau pawg MPD.
· Pab rau kev txoj kev soj ntsuam tiv tauj tib neeg ntawm tub ceev xwm thiab pej xeem kom raws li txoj cai ua muaj feem nrog tib neeg sib tham.
· Pab kom muaj kev sib ntseeg siab rau ntawm tub ceev xwm thiab pej xeem kom sib raug zoo.
Cov BWC khoom siv tsis yog yuav muab los thaij khoo tub ceev xwm.  Tiamsi cov yees duab uas BWC thaij yuav siv los ua pov thawj rau thaum pej xeem tsis txaus siab vim raug tub cev xwm ntes los sis tub ceev xwb tau ua tej yam tsis ncaj ncees; xws li thaum muab cov yees duab hauv BWC coj los saib raws li tau thaij tseg, ua raw txoj cai, ua ntaub ntawv, tub sab tub nyiag, ua plaub, tsav tsheb txhaum cai. 
Cov video no tsis pub coj los siv thuam leej twg, ua kom poob ntse muag los sis muab los hem, tsis hais pej xeem los sis lwm leej lwm tus.  BWC tsis yog siv los hem kom tib neeg ntsai es ho tsis xav nrhiav kev pab ntxiv los ntawm tub ceev xwm los sis ho tsis xav qhia rau tub ceev xwm paub thaum nej tau ntsib teeb meej. 
Cov tub ceev xwm uas siv BWC yuav tsum tau muaj kev kawm thiab paub siv BWC.  Tub ceev xwb yuav tsum tau kawm siv BWC los ntawm ib tug sawv cev ua hauj lwm hauv MPD thiab tsuas yog cov kawm tiav thiaj li siv tau BWC xwb.  Tagnrho cov ua hauj lwm rau MPD uas siv BWC cov khoom siv yuav tau txhais kev kawm los siv cov khoom no.   

TUB CEEV XWB LUB LUAG HAUJ LWM
Lo lus “tub ceev xwm” yog siv rau hauv daim ntawv no hais txog txhua tus tub ceev xwm tsis hais tus nyob rau qib dabtsi nrog rau cov ua hauj lwm pab txhua tus.  
Cov tub ceev xwm raug kawm BWC yuav tsum tau siv raws MPD txoj kev qhuab qhia, MPD txoj cai, los sis tus tsim yam khoom siv no tej kev qhia.
Tub ceev xwm yuav tsum kawm kom tiav raws li tooj tsav xwm saib xyuas BWC’s tau hais ua ntev yuav los tuav hauj lwm rau BWC. 
Tub ceev xwm yuav tsum tau coj BWC nrog nraim lawv txhua lub sijhawm tsis hais cov ua hauj lwm ntxov ua hauj lwm lig, thaum muaj teeb meej dabtsi los lub koob thaij duab thiaj li ua hauj lwm raws li txoj cai.
Tub ceev xwm yuav tsum kuaj nraim BWC khoom siv kom paub meej hais tias nws yeej ua hauj lwm zoo thaum nws pib txoj hauj lwm mus xaus rau thaum nws ua hauj lwm tiav.  
Tub ceev xwm yuav tsum mus qhia nws tus thawj coj paub thaum nws pom tau hais tias lub BWC tsis ua hauj lwm lawm los sis piam qhov twg tsis zoo lawm.
Tub ceev xwm yuav tsum qhia nws tus thawj coj tej yam lub koob thaij duab kaws tau tseem ceem thiab tsim nyog yuav muab los rau cov neeg txiav txim saib xyuas. 
Ua ntej tub ceev xwm yuav lawb hauj lwm, nws yuav tsum muab lub BWC los mus txawb cia ntawm qhov chaw cia thiab qhib tag nrho tej uas thaij nyob hauv BWC hnub ntawv. Tub ceev xwb yuav tsum khaws cia cov duab thaij kom zoo raws li txoj cai ceev cia khoom tseem ceeb.  Thaum tej meem tshwm sim tag nrho yuav tsum muab ceev cia, tiamsi yuav tsum ua, ua ntej thaum tub ceev xwm tsis tau los mus tsev.  
Tus tub ceev xwm uas siv lub BWC thiab tsav lub tsheb tub ceev xwm muaj lub koob thaij yees duab hu ua Mobile Video Recording (MVR) yuav tsum taws lub MVR raws li txoj cai thiab taws lub BWC raws li txoj cai hais tseg hauv no. 


Cov tub ceev xwm uas coj BWC tsis tas yuav coj lub MVR kaws suab.
Yog thaum muaj caij, tub ceev xwm yuav tsum qhia rau tej pej xeem paub tias lawv tab tom raug yees duab.  Yog muaj leej twg nuj los tub ceev xwm yuav tsum qhia tias nws tab tom siv lub yees duab-kaws suab, tsuas yog tsis muaj neeg siab phem los tawm tsam nws thiab cov pej xeem.

TEJ YAM UA TSIS TAU
Tub ceev xwm yuav tsum tsis txhob siv BWC mus yees lwm yam nrog rau cov neeg nws ua hauj lwm uake los sis lwm leej lwm tus, yuav tsum yog tau kev tso cai xwb thiaj li ua tau. 
Tub ceev xwm yuav tsum tsis txhob siv BWC rau yus tus kheej los sis siv ua tej yam tsis raws li txoj cai. 
Tub ceev xwm yuav tsum tsis txhob siv lub yees duab uas yog yus li los mus yees duab thiab kaws suab.  Tsuas yog cov uas tooj tsav xwm saib xyuas tso cai xwb yus thiaj li siv tau.
Lam tau lam txo lub BWC los sis muaj cov yees duab thiab suab kho, muab luam, muab lwv, los sis muab rhuav BWC cov yees duab yog kev txaum cai, yuav tsum yog tau kev tso cai ua ntev.
TUS THAWJ COJ LUB LUAG HAUJ LWM
Tus thawj coj yuav tsum taug cov tub ceev xwm kom ua raws nraim li txoj cai tau tsim los mus tuav thiab siv lub BWC thiab BWC tej ntaub ntawv. 
Tus thawj coj yuav tsum ntsuam xyuas kom zoo yog thaum twg muaj tej yam tau ploj lawm, piam, los sis lub BWC khoom siv tsis ua hauj lwm zoo.  Thiab yuav tsum tau qhia mus rau BTU txog tej teeb meem, hloov lub khoob thaij duab thiab sau daim ntawv peev num.
Tus thawj coj yuav tsum tuaj mus saib tej tshwm sim uas txuam nrog rau cov khoob thaij duab kom cov yees duab no qhib tau raws li txoj cai.  Yog muaj tej xwm txheej uas neeg raug mob me thiab raug mob loj, tus thawj coj yuav tsum hais kom tus tub ceev xwm qhib cov duab kom sai li sai tau los mus siv rau qhov tshwm sim ntawv. Tus thawj coj yuav tsum siv txoj cai no los mus rau tej yam tshwm sim loj. 
Thaum tus thawj coj yuav kuaj saib cov BWC yees duab nws yuav tau saib kom txhij kom txhua.

THAUM TSIS UA HAUJ LWM
Tub ceev xwm uas siv BWCs yuav tsum siv lub khoob thaij duab ntawm cev tsis hais thaum ua hauj lwm ib tog hnub xwb los sis thaum lawb hauj lwm lawm.  BWC yog siv raws kev tso cai thaum lawb hauj lwm xwb nyob rau hauv lub nroog City of Minneapolis thiab yuav tsum nhav cev nris tsho MPD.  
Lub zos yuav tsis them tub ceev xwm thaum lawv tuaj qha lub BWC thiab thaum xa rov rau pem qhov chaw ua hauj lwm txawm yog nqa los mus siv tom qab lawb hauj lwm lawm.
Tub ceev xwm siv tsis tau MPD cov BWCs yog tias nws ua ho hauj lwm rau lwm qhov chaw.
 TAWS TAU
Tub ceev xwm yuav tsum taws BWC los mus yees duab raws li hais hauv no.  Yuav tsum taws sai li sai tau ua ntej yuav nrog pej xeem sib tham tau.
	-Ntes neeg tsav tsheb txhaum cai
	-Ntes tib neeg txawv txawv 
	-Ntes tej lub tsheb uas txawv txawv 
-Thaum tsav tsheb mus rau tej qhov chaw muaj tshwm sim 7-402, los sis tshwm sim hais los ntawm 7-403.
	-Tsav tsheb caum tib neeg.
-Thauj neeg hauv tsheb tiamsis tsis yog cov neeg yus ua hauj lwm nrog nyob rau hauv nroog.
	-Tsav tsheb ua hauj lwm ncig, nrhiav tib neeg, los sis nrhiav tej lub tsev twg. 
-Thaum yuav kuaj ib tug tib neeg yuav tsum muaj lwm tug neeg nyob ntawv nrog lav paub, thiab yuav tsum qhia rau tus neeg yus kuaj paub.  Lub khoob thaij duab yuav tsum muaj tig kom tsis txhob pom tus neeg raug kuaj nyob hauv daim yees duab.  
	-Thaum ntsib tej yam tshwm sim uas txhaum cai.

	-Thaum ntsib tej yam tshwm sim sib ntaus los sis sib ncav sib cev.  
-Thaum ntsib kev hais lus tsis sib haum.  Los sis thaum twg tub ceev xwb xav tias tsim nyog yuav taws lub BWC.
	-Thaum tab tom qhia txoj cai Miranda Rights rau tib neeg.
	-Thaum twg yus tus thawj coj tau hais.
	-Thaum mus tsoo vaj tsoo tsev raws cai.  
Tub ceev xwm taws tau BWC raws li hais ram no:
	-Thaum tub ceev xwm mus nrog pej xeem sib tham es nws xav tias yeej tsim nyog.
-Thaum twg tub ceev xwm xav tias tsim nyog yuav kaws suab/yees duab thaum tham nrog ib tug neeg raug tsim txom, tus neeg raug liam, los sis tus pov thawj.  Tus ceev xwm yuav tsum qhia rau tus neeg raug tsim txom los sis tus pov thawj txog BWC kom lawv tso cai yees lawv duab. 
Lub BWC yuav tsum tsis pub siv los mus soj ntsuam tej yam txhaum cai.  Rooj sab laj txog neeg txojkev ywj pheej, lub BWC yuav tsis pub siv los mus nrhiav tib neeg los sis thaij lawv ua tej yam hauj lwm tsis tau txhaum cai.  Nyob rau tej rooj sab laj li no, yog tau kev tso cai ua ntej thiaj siv tau BWC.

MUAB TXO
Yog thaum taws lub BWC lawm yuav tsum cia taws kom tag qhov tshwm sim ntawv tso.  Thaum twg tiav lawm es tub ceev xwm thiab pej xeem mus lawm los yog hais tiav es tsheb thauj nws mus lawm.  
Thaum tsis muaj tej hais li saum no, muab lub BWC txo tau raws li nram no: 
· Thaum tam tom tiv thaiv tej tshwm sim
· Thaum ua hauj lwm taw kev rau tsheb khiav
· Pab tib neeg tsav tsheb 
· Thaum mus pab lwm tus tub ceev xwm ua tej yam hauj lwm zais 


· Los mus tiv thaiv tib neeg npe thiab ntaub ntawv
· Thaum muaj tej yam uas yuav siv sijhawm ntev heev taws lub BWC yog li yuav tau muaj txo es txuag lub nroj teeb kom txhob tag.
· Thaum twg tub ceev xwm tau txo lub BWC lawm yuav tsum yog los ntawm tej yam tseem ceeb tsim nyog txo thiaj yuav tsis ua rau xiam tej yam pov thawj tseem ceeb. 
· Yog thaum twg qhov tshwm sim dhau lawm, yuav tsum tau mus nrog tus thawj coj los sis lwm tus tub ceev xwm tham txog qhov tshwm sim ntawv, tub ceev xwb txo tau lub BWC.  Qhov no yog hais rau cov thawj tub ceev xwb qhia hauj lwm nrog rau cov tseem kawm ib yam nkaus.  
· Yog thaum muaj neeg xav kom txo lub BWC tub ceev xwm yuav tsum ntsuas seb puas tsim nyog thiab puas yuav yog ib qhov zoo rau sawvdaws ua ntev nws yuav txo. Piv tau tias tsam tub ceev xwm ho txo lub BWC ces qhov no tsis pab tus neeg rau tsim txom los sis tus pov thawj. Qhov no nyob ntawm tub ceev xwm txiav txim saib qhov twg thiaj zoo rau kev soj ntsuam.  Yog lub BWC raug txo lawm, tub ceev xwm yuav tsum qhia rau hauv nws daim ntawv peev num.
· Thaum tus thawj coj tau hais.  Tub ceev xwm thiab tus thawj coj ob leeg yuav tsum los ua daim ntawv teev tseg raws li nram no.

Tub ceev xwm tsuas muaj cai txo lub BWC yog thaum nws pom tau tias tsis muaj dabtsi yees thiab kaws suab ntxiv lawm thiab yeej tsis tshauv lwm yam dabtsi yuav los mus txuam rau tej twb yees tag lawm.

Yog thaum twg yuav txo lub BWC tub ceev xwm yuav tsum tau sau ntawv teev tseg ua ntej thaum tsis tau txo.  Yog thaum teev daim ntawv peev num, nws yuav tsum qhia hais tias yog vim li cas thiaj li muab txo.  Yog tias tsis muaj daim ntawv peev num, ces yuav tsum tau teev ntawv qhia lub ntsiab hais tias yog vim li cas thiaj li muab txo rau hauv CAD.

SAU NTAWV PEEV NUM
Yog xav ntsuam xyuas kom meej, tub ceev xwm yuav tsum saib cov yees duab thiab cov suab ua ntej nws yuav sau daim ntawv peev num.  Tub ceev xwm yuav tsum teev daim ntawv peev num li nram no:  


· Txawm yog yees tsis tau duab thiab kaws tsis tau suab raws li daim ntawv peev num.
· Yog lub BWC raug txo thaum hauj lwm tsis tau tiav, yuav tsum qhia lub ntsiab tias yog vim li cas lub BWC thiaj li raug txo.
· Tej yam teeb meem nrog lub BWC los sis yees tsis tau thiab qhib tsis tau cov duab hauv coj los siv.
CEEV CIA BWC COV NTAWV TXHEEJ TXOG
Cov ntawv txheej txog uas tsis yog nyob rau ib yam kev faib tawm yuav raug khaws cia mus li 1 xyoo.  Cov ntawv txheej txog uas nyob rau ib yam kev faib tawm yuav raug muab mus khaws cia kom txog li 6 xyoo tsis hais txawm yuav zoo li cas, tiamsi Minneapolis Records Management Policy, muaj feem los mus txiav txim tias yuav cia ntev npaum li cas tau.  
BWC KEV TSO CAI QHIB/THIIAB THEEJ COV YEES DUAB
Tag nrho BWC cov yees duab yog MPD ntiag tug thiab daim tseem BWC yuav tsum cia nyob nrog MPD txhua lub sijhawm, tsuas rho tawm thaum muab los hais plaub hais ntug los sis lwm yam tseem ceeb xwb,  siv ua pov thawj rau hauv xam, tso rau cov thawj ntsuam xyuas, tso rau lwm tus tub ceev xwm siv rau kev ntsuam xyuas teeb meem, los sis tso rau tus tau txais kev tso cai los ntawd Minnesota Government Data Practices Act txoj cai tswj.
Tsis muaj tej yam yuav txwv MPD cov neeg ua hauj lwm kom txhob saib thiab siv cov ntawv txheeb txog los mus ntsuam xuas los sis teev ntawv peev num thiab txiav txim plaub ntug.  Cov ntawv txheeb txog muab ceev cia tsuas yog thau tawm los siv ua kev kawm thaum tau muaj kev tso cai los ntawm Deputy Chief of Professional Standards xwb. 
Ib tug tub ceev xwm muaj feem saib tau cov yees duab ntawm BWC cov khoom siv uas muab cob rau tub ceev xwm kom nws nqes tes ua tau nws txoj hauj lwm tiv thaiv nws tus kheej ntawm tej yam tsis ncaj ncees los sis tej yam ua txhaum cai.  Yog tias MPD cov neeg ua hauj lwm xav theej BWC cov ntawv txheeb txog los leg MPD tej hauj lwm yuav tsum xa lawv mus cuag Crime Lab Video Forensics thiab siv daim ntawv thov ntawm Crime Lab Video Request for Services form (MP-9069)
Txwv tsis pub cov neeg ua hauj lwm siv nws li khoob thaij los theej BWC cov yees duab cia, xws li siv xov tooj los sis tej khoob thaij yees duab.
Yog MPD cov neeg ua hauj lwm xav tau BWC cov ntawv txheeb txog es tsis siv rau hauj lwm (e.g. coj los kawm, siv rau tus kheej) yuav tsum xa ntawv thov mus cuag Records Information Unit kom tau kev tso cai ua ntej thiab nyob ntawm Minnesota Government Data Practices Act thiab City of Minneapolis saib lawv yuav tus nqis ruag li cas.
TEJ YAM TSHWM SIM NYAV HEEV
Tus uas pom thiab tus tub ceev xwm pov thawj yuav tsum nyob nrog nraim lub BWC kom Crime Lab cov neeg ua hauj tuaj qa lub khoob thaij mus tso.  Yog tias tus tub ceev xwm raug thaij duab cia raws li txoj cai hais, tub ceev xwm yuav tsum cia nws lub BWC nyob rau ntawm nws cev kom lawv thaij duab tag tso.  Authorized Crime Lab cov neeg ua hauj lwm mam ntsuam xyuas kom BWC cov yees duab qhib tau los saib.  Thaum qhib tau tag lawm, lub BWC koob thaij yuav raug muab coj mus ceev cia.  Ib tug neeg kuaj ntsuam mam los tswj lub BWC thiab tso cai los rau tub ceev xwm thiab cov neeg ua hauj lwm.  Yog hais tias Crime Lab cov neeg ua hauj lwm los mus muab tsis tau lub BWC, tus kuam ntsuam sawv cev lub sijhawm ntawv yuav tsum los mus tswj lub BWC thiab nrhiav ib tug neeg los qhib cov yees duab.   
Yog tias yam tshwm sim raug xa tawm mus rau lwm lub chaw tub ceev xwm ua hauj lwm lawm, tub ceev xwb yuav tsum tuav nws lub BWC kom thaum twg tus kuaj ntsuam tso cai tso.  Qhov yuav qhib cov yees duab thiab yuav los tswj lub BWC yog tham sib haum los ntawm MPD cov kuaj ntsuam thiab cov kuaj ntsuam tuaj sab nrauv tuaj.
TXHAIS KOM MEEJ
Taws: Yog taws lub BWC los mus yees duab thiab/kaws suab.  Yuav tsum yog xuas tes los mus taws.
Lub Khoob Thaij Duab Coj Ntawm Cev (BWC):  Lub khoob thaij yees duab/kaws suab no yog tsim los mus rau tib neeg coj ntawm cev.
Kuaj Xyuas BWC Khoom Siv: Kuaj yees duab-kaws suab seb BWC puas ua hauj lwm. Qhov no yog kuaj lub kaws suab, qhov chaw yees kaws thiab lub sijhawm nrog rau hnub tim.
BWC Kev Siv Li Cas: Phau ntawv qhia txog kev yuav siv lub BWC khoom siv li cas.
BWC Qhib:  Thaum qhib cov yees duab hauv lub BWC los mus ceev cia.

Tso Kom Muaj Chaw: Muab ib yam tshwm sim tso kom muaj chaw raws li qhov xaiv tau yuav muab ceev cia.  
Tej Yam Tshwm Sim Nyav Heev: Yam xwm txheej uas tshwm sim rau thaum tseem ua hauj lwm:
· Siv tej yav los ua kom raug mob loj rau ib tug tub ceev xwm Minneapolis;
· Tua tuag los sis ua raug mob rau ib tug tub ceev xwm;
· Tua tuag los sis ua raug mob rau ib tug tib neeg thaum nws nrog tub ceev xwm;
· Tej yam tub ceev xwm tau ua lawm los sis xav ua kom raug neeg tuag los sis raug mob loj.
Siv Yam Tua Tuag: Minn. Stat. §609.066 hais tias: “Tej yam uas ib tug neej txhob txwm ua, los sis nws paub ntsoov tias yuav ua rau lwm tus tuag taus los sis yuav ua rau tib neeg raug mob loj heev. Thaum ib tug tub ceev xwm thaub nws rab phom los siv tua ib tug tib neeg rau lub sij hawm nws tseem tam tom ua nws txoj hauj lwm tiam sis nws tsis yog siv yam mos txwv kom raug txhob tuag, ces txhais tau tias qhov ntawv yog nws tuag kom raug tuag kiag ntag.”
Rho Tawm: Tej yam uas ua rau lub BWC tsis thaij thiab yees duab lawm.  Yuav tsum xuas tes muab rho tawm.
Qhov Chaw Qhib: Qhov uas tub ceev xwm siv qhib tau lub BWC cov yees duab los mus kaws ceev cia siv lub PC los sis qhov chaw cia. 
Ruag Mog Loj: Tej yam kev raug mob loj ua rau tib neeg tuag taus, los sis ua rau tib neeg tu tes tu taw, los sis ua rau tib neeg xiam oob qhab rau tej tes taw thiab tej plab plawv siab ntews, los sis lwm yam kev raug mob loj hais tsis txog rau hauv no.
Lub Khoob Yees Duab Nqa Nrog Yus (MVR): Cov khoom yees duab/kaws suab uas siv los mus tso rau cov tsheb tub ceev xwm tsav yuav tsum muaj, lub khoob thaij, lub kaws suab, lub yees duab thiab daim LCD iav saib• Digital: Digitized (sau ntawv, pom duab, nrov suab, yees duab).
Yees Duab Tej Yam Tshwm Sim: Cov yees duab nyob hauv BWC thaum tsis tau muab los taws. Qhov no yog ib yam uas twb tsim muaj nyob rau hauv BWC lub khoob thaij lawm thaum tsis tau muab los taws. Qhov yees duab tej yam tshwm sim yog ib yam saib tau thaum muab coj los qhib.
Lub Chaw Thaij: Thaum lub BWC tam tom yees duab thiab kaw suab li tawm ntawm daim iav LCD, lub kaws suab los sis DVR.
Khoom Siv Thaij: Qhov chaw qhia suab thiab yees duab muab thaij tso rau ntau qhov chaw ceev cia, tsis hais txog, tej lub khoom ceev cia xws li (e.g. CD, DVD, hard drive, flash drive).
Tej Xwm Txheej Loj Heev: Hais txog tej yam hauv no thiab lwm yam uas txheej tsis txog tshwm sim nyob rau hauj yus txoj luag hauj lwm:
· Tej yam xwm txheej loj heev;
· Xam phaj tej niam txiv sim phiv;
· Kev sib ntaus sib tua txhaum loj;
· Dhia caum;
· Tub ceev xwm lub tsheb sib nraus;
· [bookmark: _GoBack]Tej yam tshwm sim es tub ceev xwm thiab nws tus thawj coj ntseeg tias cov yees duab yog ib yam pov thawj uas muaj nuj nqis;
· Yuav tsum tiv thaiv tus neeg uas tshwm nyob rau hauj daim yees duab;
· Tej yam neeg ua los sis ntuj ua los yog neeg phem txawv teb chaws tuaj tawm tsam;
· Yog thaum twg tub ceev xwm thiab nws tus thawj coj paub meej txog tej yam tshwm sim yuav tsum tau hais qhia rau tus thawj coj tub ceev xwb loj;
· Thaum pej xeem tau muaj kev tsis txaus siab vim tub ceev xwm tsis ncaj ncees los sis tau ua tej yam saib tsis taus nyob rau tej tshwm sim.


For reasonable accommodations or alternative formats please contact the Neighborhood and Community Relations Department at 612-673-3737. People who are deaf or hard of hearing can use a relay service to call 311 at 612-673-3000. TTY users call 612-673-2157 or 612-673-2626.

